
ਨਿਗਰਾਨੀ ਰੱਖੋ

				ਇਹ ਸਫ਼ਾ ਪ੍ਰਮਾਣਿਤ ਹੈ




ਦੇ ਦੇ ਮਾਏਂ ਮੁਕਲਾਵਾ ਨੀ 

ਤੇਰਾ ਭਾਈ ਜੀਵੇ ਤੇਰਾ ਸਾਈਂ ਜੀਵੇ 


ਜੇ ਤੇਰੇ ਘਰ ਹੈ ਨੀ ਮਹਿੰਦੀ 

ਮੈਨੂੰ ਅੱਸਰ ਝੋਟੀ ਦਾ ਗੋਹਾ ਮੰਗਾ ਦੇ ਨੀ 

ਦੇ ਦੇ ਮਾਏਂ ਮੁਕਲਾਵਾ ਨੀ 

ਤੇਰਾ ਭਾਈ ਜੀਵੇ ਤੇਰਾ ਸਾਈਂ ਜੀਵੇ 


ਜੇ ਤੇਰੇ ਘਰ ਹੈਨੀ ਕੱਪੜੇ 

ਮੈਨੂੰ ਬੋਰੀ ਦਾ ਪੱਲੜ ਸਮਾ ਦੇ ਨੀ 

ਦੇ ਦੇ ਮਾਏਂ ਮੁਕਲਾਵਾ ਨੀ 

ਤੇਰਾ ਭਾਈ ਜੀਵੇ ਤੇਰਾ ਸਾਈਂ ਜੀਵੇ 

ਦੇ ਦੇ ਮਾਏਂ ਮੁਕਲਾਵਾ ਨੀ
25

ਜੇ ਅਸੀਂ ਦਿੱਤੀ ਮੋਠਾਂ ਦੀ ਮੁੱਠੀ 

ਮੋਤੀ ਕਰਕੇ ਜਾਣਿਓਂਂ ਜੀ 

ਜੇ ਅਸੀਂ ਦਿੱਤਾ ਪਾਣੀ ਦਾ ਛੰਨਾ 

ਦੁਧੁਆ ਕਰਕੇ ਜਾਣਿਓਂਂ ਜੀ 

ਜੇ ਅਸੀਂ ਦਿੱਤਾ ਖੱਦਰ ਚੌਂਸੀ 

ਰੇਸ਼ਮ ਕਰਕੇ ਜਾਣਿਓਂਂ ਜੀ 

ਜੇ ਸਾਡੀ ਬੀਬੀ ਮੋਟਾ ਕੱਤੇ 

ਨਿੱਕਾ ਕਰਕੇ ਜਾਣਿਓਂ ਜੀ 

ਜੇ ਸਾਡੀ ਬੀਬੀ ਕੰਮ ਵਿਗਾੜੇ 

ਅੰਦਰ ਬੜ ਸਮਝਾਇਓ ਜੀ
26

ਸਾਡਾ ਚਿੜੀਆਂ ਦਾ ਚੰਬਾ ਵੇ 

ਬਾਬਲ ਅਸਾਂ ਉਡ ਵੇ ਜਾਣਾ 

ਸਾਡੀ ਲੰਬੀ ਉਡਾਰੀ ਵੇ 

ਬਾਬਲ ਕਿਹੜੇ ਦੇਸ ਜਾਣਾ 


ਸਾਡਾ ਚਿੜੀਆਂ ਦਾ ਚੰਬਾ ਵੇ 

ਵੀਰਨ ਅਸੀਂ ਉਡ ਵੇ ਜਾਣਾ 

ਸਾਡੀ ਲੰਬੀ ਉਡਾਰੀ ਵੇ 

ਵੀਰਨ ਕਿਹੜੇ ਦੇਸ ਜਾਣਾ
27

ਲੈ ਚੱਲੇ ਬਾਬਲਾ ਲੈ ਚੱਲੇ ਵੇ 

ਲੈ ਚੱਲੇ ਦੇਸ਼ ਪਰਾਏ

